
Gauramukhakritam Vishnu Stotram

கௌ³ரமுக²க்ரு’தம் விஷ்ணுஸ்தோத்ரம்

கௌ³ரமுக² உவாச ।
ஸ்தோஷ்யே மஹேந்த்³ரம் ரிபுத³ர்பஹம் ஶிவம் நாராயணம் ப்³ரஹ்மவிதா³ம்
ப்ரதிஷ்டி²தம் ।
ஆதி³த்யசந்த்³ராஶ்வியுக³ஸ்த²மாத்³யம் புராதநம் தை³த்யஹரம் ஸதா³ஹரிம் ॥ 9॥
சகார மாத்ஸ்யம் வபுராத்மநோ ய: புராக்ரு’தம் வேத³விநாஶகாலே ।
மஹாமஹீத்⁴ரு’க்³வபுரக்³ரபுச்ச²ச்ச²டாஹவார்ச்சி:ஸுரஶத்ருஹாऽऽத்³ய:॥ 10॥
ததா²ப்³தி⁴மந்தா²நக்ரு’தே கி³ரீந்த்³ரம் த³தா⁴ர ய: கௌர்ம்மவபு: புராணம் ।
ஹிதேச்ச²யா ய: புருஷ: புராண: ப்ரபாது மாம் தை³த்யஹர:ஸுரேஶ:॥ 11॥
மஹாவராஹ:ஸததம் ப்ரு’தி²வ்யாஸ்தலாத்தலம் ப்ராவிஶத்³யோ மஹாத்மா ।
யஜ்ஞாங்க³ஸம்ஜ்ஞ:ஸுரஸித்³த⁴வந்த்³ய:ஸ பாது மாம் தை³த்யஹர: புராண:॥ 12॥
ந்ரு’ஸிம்ஹரூபீ ச ப⁴வத்யஜஸ்ரம் யுகே³ யுகே³ யோகி³வரோக்³ரபீ⁴ம: ।
கராலவக்த்ர: கநகாக்³ரவர்சா ரத்நாஶயோऽஸ்மாநஸுராந்தகோऽவ்யாத் ॥ 13॥
ப³லேர்மக²த்⁴வம்ஸக்ரு’தே மஹாத்மா ஸ்வாம் கூ³ட⁴தாம் யோக³வபு:ஸ்வரூப: ।
ஸ த³ண்ட³காஷ்டா²ஜிநலக்ஷண: புந:க்ஷிதிம் பதா³ऽऽக்ராந்தவாந் ய:ஸ பாது ॥ 14॥
த்ரி:ஸப்தக்ரு’த்வோ ஜக³தீம் ஜிகா³ய ஜித்வா த³தௌ³ கஶ்யபாய ப்ரசண்ட:³ ।
ஸ ஜாமத³க்³ந்யோऽபி⁴ஜநஸ்ய கோ³ப்தா ஹிரண்யக³ர்போ⁴ऽஸுரஹா ப்ரபாது ॥ 15॥
சது:ப்ரகாரம் ச வபுர்ய ஆத்³யம் ஹைரண்யக³ர்ப⁴ப்ரதிமாநலக்ஷ்யம் ।
ராமாதி³ரூபைர்ப³ஹுரூபபே⁴த³ஶ்சகார ஸோऽஸ்மாநஸுராந்தகோऽவ்யாத் ॥ 16॥
சாணூரகம்ஸாஸுரத³ர்பபீ⁴தேர்பீ⁴தாமராணாமப⁴யாய தே³வ: ।
யுகே³ யுகே³ வாஸுதே³வோ ப³பூ⁴வ கல்பே ப⁴வத்யத்³பு⁴தரூபகாரீ ।
யுகே³ யுகே³ கல்கிநாம்நா மஹாத்மா வர்ணஸ்தி²திம் கர்த்துமநேகமூர்த்தி:॥ 17॥
ஸநாதநோ ப்³ரஹ்மமய: புராணோ ந யஸ்ய ரூபம் ஸுரஸித்³த⁴தை³த்யா: ।
பஶ்யந்தி விஜ்ஞாநக³திம் விஹாய அதோ²ऽப்யநேகாநி ஸமர்ச்வயந்தி ।

மத்ஸ்யாதி³ரூபாணி சராணி ஸோऽவ்யாத் ॥ 18॥
நமோ நமஸ்தே புருஷோத்தமாய புநஶ்ச பூ⁴யோऽபி நமோ நமஸ்தே ।
நம: புரஸ்தாத³த² ப்ரு’ஷ்ட²தஸ்தே நயஸ்வ மாம் முக்திபத³ம் நமஸ்தே ॥ 19॥
ஏவம் நமஸ்யதஸ்தஸ்ய மஹர்ஷேர்பா⁴விதாத்மந: ।
ப்ரத்யக்ஷதாம் க³தோ தே³வ:ஸ்வயம் சக்ரக³தா³த⁴ர:॥ 20॥
தம் த்³ரு’ஷ்ட்வா தஸ்ய விஜ்ஞாநம் நிஸ்தரங்க³ம் ஸ்வதே³ஹத: ।
உத்தஸ்தௌ² ஸோऽபி தம் லப்³த்⁴வா தஸ்மிந் ப்³ரஹ்மணி ஶாஶ்வதே ।
லயம் ஜகா³ம தே³வாத்மா த்வபுநர்ப⁴வஸம்ஜ்ஞிதே ॥ 21॥
இதி ஶ்ரீவராஹபுராணே பஞ்சத³ஶாத்⁴யாயாந்தர்க³தம்

கௌ³ரமுக²க்ரு’தம் விஷ்ணுஸ்தோத்ரம் ஸமாப்தம் ।
வராஹபுராண । அத்⁴யாய 15/9-19॥

